Դեկտեմբերի ֆլեշմոբի խնդիրների լուծումներ
Առաջին մակարդակ

1․ Եվան Ձմեռ պապիկի համար գլխարկ կարեց և որոշեց ձևավորել փաթիլներով։ Յուրաքանչյուր գլխարկը ձևավորելու համար  օգտագործեց 6 մեծ և 4 փոքր փաթիլ։ Քանի՞ մեծ և քանի՞ փոքր փաթիլ հարկավոր կլինի Եվային այդպիսի 5 գլխարկ ձևավորելու համար։
Խնդիրը սովորողների հետ կկարդանք, կկքննարկենք և կանացնենք լուծմանը։ Յուրաքանչյուր սովորող Paint   նկարչական ծրագրով կնկարի 5 գլխարկ, յուրաքանչյուր գլխարկի վրա կնկարենք 6 մեծ և 4 փոքր փաթիլ։ Նկարելուց հետո միասին կհաշվենք փաթիլների թիվը` 30 մեծ փաթիլ, 20 փոքր փաթիլ։ 

Մարգարիտ Հովնանյան

Նախ  կկարդանք խնդիրը, կհասկանանք պահանջը։ Խնդիրը կարող ենք  նկարել «Paint» ծրագրով։ Կնկարենք 5 գլխարկ և յուրաքանչյուրի վրա ՝  6 մեծ և 4 փոքր  փաթիլ, այնուհետև կհաշվենք, թե քանի փաթիլ նկարեցինք(30,20)։

Քրիստինե Հովսեփյան

Paint նկարչական ծրագրով , սովորողները կնկարեն ամանորյա հինգ հատ գլխարկ, (քանի որ  խնդրի պայմանում նշված է, որ գլխարկները հինգն են)։ Այնուհետև յուրաքանչյուր գլխարկը կձևավորեն 10 մեծ և փոքր  փաթիլներով (6 + 4 = 10)։   Արդյունքում կստացվի, որ հինգ այդպիսի գլխարկ ձևավոևելու համար կնարեն 50 հատ փաթիլ ( 5 x 10 = 50) ,  որոնցից 30 հատը մեծ (6 x 5 = 30), 20 հատն էլ ՝ փոքր ( 4 x 5 = 20):

Մելինե Սիմոնյան

Պատասխան՝ 30 մեծ և 20 փոքր

2․ Ամանորյա ներկայացումը դիտելու համար ավտոբուսով գնալու էր 83 սովորող։ Ամենաքիչը քանի՞ ավտոբուս է անհարժեշտ պատվիրել, եթե յուրաքանչյուր ավտոբուսում տեղավորվում է  մինչև17 սովորող։

Կարևոր է հաշվի առնել 83 և 17 թվերը։

Մեկ ավտոբուսի մեջ կարող է տեղավորվե մինչև 17 սովորող։  

 17+17+17+17=68.

Մնաց 15 սովորող։ 

Ուրեմն ամենաքիչը 5 ավտոբուս է անհրաժեշտ։

Սեեդա Խաչատրյան

Խնդիրը կարդալուց հետո սկսեցինք քննարկումը։ Սովորողներիցս մի քանիսն ասացին, որ եկեք ամեն անգամ 17 գումարելով հասնենք 83-ին։ Սակայն գումարեցին և հասկացան, որ 83 չեն ստանում, այլ ստանում են 68 կամ 85։ Մտածելուց, նոր քննարկումներից հետո երեխաներիցս մեկն ասաց, բայց խնդրի մեջ չի ասում, որ պարտադիր պետք է յուրաքանչյուր ավտոբուսում 17 երեխա նստեն, կարող են 4 ավտոբուսում նստեն 17, իսկ մեկում՝ 15 սովորեղ։ Այսինքը անհրաժեշտ է 5 ավտոբուս։ 

Սպարտակս էլ այսպես բացատրեց։ 

Քանի որ հենց 83 սովորող են և այն չի բաժանվում 17-ի, ապա կգտնեմ 83-ից մեծ այն թիվը, որը կբաժանվի 17-ի։ Երբ հարցրեցի, իսկ ինչո՞ւ մեծ, այլ ոչ թե փոքր թիվ, ասաց, որի սովորողներն 83 են և դրանից փոքր թվով բաժանելիս չենք ստանա այնպիսի թիվ, որում կկարողանանք տեղավորել բոլոր 83 սովորողներին։ Այսպիսով 85-ը բաժանեց 17-ի և ստացավ 5 ավտոբուս։
Արմինե Գյոնջյան

Պատասխան՝ 5։
3․ Ամանորի տոնախմբությանը Ձմեռ պապը բերեց 80 տուփ նվեր։ Առաջին դասարանցիներին տվեց 26 տուփ։ Մնացած նվերների կեսը տվեց երկրորդ դասարանցիներին։ Մնացած տուփերը տվեց երրորդ դասարանցիներին։ Քանի՞ տուփ նվիրեց երրորդ դասարանցիներին։
Այսպես ենք լուծել դասարանում։ Դասարանը ձևավորելու համար ստվարաթղթից պատրաստել էինք տնակներ։ Վերցրեցինք 80 հատ տնակ։ 26 հատը տվեցինք Նարեին/ որպես 1-ին դասարանցիներ/ 80-26=54 Մնաց 54 հատ տնակ։ Խնդրում պահանջվում է, որ մնացածի կեսը տանք 2-րդ դասարանցիներին։ 54-ի  կեսը տվեցինք Դավիթին/ որպես 2-րդ դասարանցիներ/ 54:2=27, /պարզեցինք, որ 50-ի կեսը 25-ն է, իսկ 4-ի կեսը 2-ը։ 25+2=27/ Այսինքն 27-ը տվեցինք  2-րդ դասարանցիներին, իսկ մյուս կեսը, ըստ խնդրի,  պետք է տայինք 3-րդ դասարանցիներին։ Այսինքն մյուս կեսը՝ մնացած 27-ը, որ մնաց, տվեցինք Մարիաննային՝ որպես 3-րդ դասարանցիներ։

Այսպես պարզեցինք, որ 3-րդ դասարանցիներին Ձմեռ պապը նվիրեց 27 տուփ նվեր։

Անուշ Աթայան

Ձմեռ պապիկի նվիրած 80 տուփ նվերից առաջին դասարանի 26 տուփը կհանենք, հետո ստացված նվերների քանակը կբաժանենք 2 հավասար մասի։ Երեխեքի հետ նկարելով կլուծենք կամ խաղալիքների,հաշվեձողիկների,մրգերի միջոցով,որ ակնառու լինի։Կարևոր է,որ հասկանան 2 հավասար մասի պետք է բաժանեն նվերները։

80֊26=54

54։2=27

Հռիփսիմե Առաքելյան

Պատասխան՝ 27։
4․ Արամը 24 խաղալիք պետք է կախի տոնածառից։ Ամեն օր նա կախում է 4 խաղալիք։ Դեկտեմբերի ո՞ր օրվանից նա պետք է սկսի կախել խաղալիքները, որ վերջինը կախի դեկտեմբերի 30-ին։
Քանի որ արդեն դասարանում ունենք  պատրաստված դեկտեմբեր  ամսվա օրացույց, սովորողներն այս խնդիրը կլուծեն գործնական եղանակով։Յուրաքանչյուր սովորող կվերցնի 4 հատ ընկույզ և հերթով կմոտենան օրացույցին։ Առաջինը կմոտենա և ընկույզները կդնի դեկտեմբերի 30-ի թվի վրա, հաջորդը՝ 29-ի, մյուսը՝ 28-ի, այդպես  մինչև ընկույզները  վերջանան։ Կտեսնենք, որ հետհաշվարկով ընկույզները  վերջանում են դեկտեմբերի 25-ին։ Ստացվում է, որ Արամը կսկսի կախել դեկտեմբերի 25-ից, որ վերջինը կախի դեկտեմբերի 30-ին։

Դիանա Գևորգյան

խնդիրը սկսել ենք լուծել վերջից: Դասարանում ունեինք ամանորյա օրացույց և օգտվել ենք դրանից: Կտրել ենք 24 պատկեր և 30-ից սկսված /հետհաշիվ/ 4-ական պատկեր ենք փակցրել: Ամսի 25-ին փակցրել ենք վերջին 4 պատկերը և պարզել, որ պետք է սկսեինք 25-ից փակցնել: Հաշվել ենք նաև 24 խաղալիքը 4-ական կախելով քանի օր է ստացվում՝ 6 օր:

Մարգարիտ Թամազյան

Սովորողներից մի քանիսն օգտվեցին օրացույցից և 4-ական հետ հաշվելով հասան դեկտեմբերի 25-ին։ Մի քանիսն էլ 24-ը բաժանեցին 4, ստացվեց 6 օր, 30-ից հետ գնացին 6 օր(Այստեղ նաև շփոթողներ եղան և դեկտեմբերի 24 ասացին։)։ Իսկ Հայկն ու Նարեկը լուծման համար աղյուսակ գծեցին։ Կցում եմ․

Մանուշակ Աբրահամյան

Խնդրի լուծման քայլաշար

1)Եթե ամեն օր նույն քանակի խաղալիք է կախելու, ապա 24 խաղալիքը կախելու համար կպահանջվի 6 օր

24:4 

2)Դեկտեմբերի 30-ը ներառյալ հաշվել. Դեկտեմբերի 25-ից պետք է Արամը սկսի կախել խաղալիքները:

30-6 +1

Մարիամ Մարտիրոսյան

Պատասխան՝ դեկտեմբերի 25-ից։
5․ Այս տարվա ուսումնական վերջին օրը դեկտեմբերի 22-ին է, իսկ արձակուրդից հետո ուսումնական առաջին օրը  հունվարի 8-ին է։ Քանի՞ օր է տևում արձակուրդը, եթե հաշվենք նաև տոնական, շաբաթ և կիրակի օրերը։
Աղյուսակի օգնությամբ կազմենք դեկտեմբերի օրացույցը։  Դեղինով կամ էլ որևէ գույնով ներկենք այն վանդակները, որտեղ նշված կլինեն խնդրում պահանջված օրերը։

Իսկ հիմա էլ գծենք հունվարի օրացույցը՝ քանի որ մենք պետք է հաշվենք նաև հունվարի արձակուրդային օրերը։

Հաշվելու օգնությամբ կարող ենք տեսնել, որ արձակուրդը տևում է 16 օր։

Կարինե Խառատյան

Խնդիրը սովորողների համար կկարդամ։ Կանդրադառնանք օրացույցին։ Լավ առիթ է, որ սովորողներն իրենց անհատական համակարգչում սկսեն օրացույցից օգտվել, Կբացենք օրացույցը և դեկտեմբերի 22֊ից կհաշվենք մինչև հունվարի 8-ը։ Քանի որ դեկտեմբերի 22-ը ուսումնական վերջին օրն է, դեկտեմբերի 23-ից կսկսենք հաշվել մինչև հունվարի 8-ը (հունվարի 8-ը չենք հաշվի, քանի, որ ուսումնական առաջին օրն է) կստացվի 16 օր։

Մերի Գրիգորյան

Սովորողների հետ նորից կրկնեցինք, թե որ ամիսը  քանի օր ունի։ Վերհիշեցինք, որ դեկտեմբերը 31 օր ունի և  31-ը տարվա վերջին օրն է։  Տարին էլ սկսվում է հունվարից։ Դեկտեմբերի արձակուրդները կհաշվենք՝ 31-22=9 Այսինքն՝ 9 օր արձակուրդ դեկտեմբերին։ Իսկ հունվարից էլ կլինի 7օր, քանի որ 8-ը ուսումնական առաջին օրն է։ Միասին կլինի 9 + 7=16 օր։

Վարսիկ Աթոյան

Պատասխան՝ 16։
6․ Երևանում անդադար ձյուն է գալիս։ Երկու ժամում ձյան շերտի հաստությունը հասավ  3սմ։ Որքա՞ն կդառնա ձյան շերտի հաստությունը 8 ժամ հետո, եթե ձյունը շարունակի նույն թափով գալ։

Խնդիրն ուշադիր կարդալուց հետո սովորողների հետ աղյուսակ կազմեցինք։ Եթե 2 ժամում ձյան շերտի հաստությունը հասավ 3սմ-ի, ապա 4 ժամում այն կլինի 6սմ, իսկ 8 ժամում՝ 12սմ։ 

Կարևորեցինք․
եթե ձյունը շարունակի նույն թափով գալ արտահայտությունը։

Կազմեցինք աղյուսակ 3սմ հաստությամբ ձյան շերտի վրա եկավ ձյուն․
	ժամանակ
	շերտի հաստություն

	2 ժամ հետո
	3սմ

	4 ժամ հետո
	6սմ

	8 ժամ հետո
	12սմ և 3սմ = 15սմ


Այստեղ շատ կարևոր է, որ ի սկզբանե եկած 3սմ ձյանը ավելացնենք 12սմ ձյունը։

Կարինե Մամիկոնյան

Պատասխան՝ 15սմ։
7․ Երկրորդ դասարանցիների 13 սովորող զարդարեցին դասարանի տոնածառը։ Աղջիկներից ամեն մեկը կախեց 3 խաղալիք։ Տղաներից ամեն մեկը կախեց 2 խաղալիք։ Տոնածառի վրա եղավ 31 խաղալիք։ Քանի՞ աղջիկ զարդարեց տոնածառը։
Ենթադրենք, որ ամեն սովորող կախել է երկու խաղալիք։ 13 սովորողը կկախեն 26 (13+13=26) խաղալիք։ Տոնածառի վրա կար 31 խաղալիք, ուստի մնաց կախելու 5 խաղալիք (31-26=5): Դասարանում կար 5 աղջիկ սովորող։  Խնդիրը կարող ենք ստուգել՝ 13 սովորողներից 5-ը աղջիկ էին 8տղա։ 5 աղջիկները կախել են 15 խաղալիք, 8 տղաները՝ 16 խաղալիք, միասին՝ 31 խաղալիք։

Մարի Միքայելյան

խնդիրն այս կերպ եմ լուծել

13x2=26/համարենք բոլոր 13 սովորողները կախել են երկուական խաղալիք

31-26=5/ խաղալիքների ընդհանուր թվից հանում ենք 13 սովորողի կախած երկուական խաղալիքների ընդհանուր թիվը/

5x3=15/ ավելացած թիվը բազմապատկում ենք երեքով, դա աղջիկների կախած խաղալիքների ընդհանուր թիվն է/

31-15=16/ ընդհանուր խաղլաիքների թվից հանում ենք աղջիկների կախած խաղալիքների թիվը/

16:2=8/ մնացած թիվը բաժանում ենք երկուսի, այսպիսով գտնում ենք տղա սովորողների քանակը/

8+5=13 / ստուգման համար տղա և աղջիկ սովորողների թիվը գումարում ենք/

5 աղջիկ; 8 տղա

Տաթև Թամազյան

Պատասխան՝ 5։
8․ Առաջին դասարանի տոնածառը զարդարել են 35 խաղալիքով։ Երկրորդ դասարանի տոնածառը զարդարել են 27 խաղալիքով։ Քանի՞ խաղալիք ավելացնենք երկրորդ դասարանի տոնածառին, որ երկու տոնածառերի վրա լինեն հավասար թվով խաղալիքներ։
Քանի որ 5 տարեկանները գումարում-հանում կարողանում  են լատարել 20-ի սահմանում, 5 տարեկանների հետ խնդրի թվերը կփոխեմ։ 

Կվերցնենք մանր գունավոր կոնֆետներ` 20 և 16 հատ։ Կոնֆետմերը կդնենք երկու ափսեների մեջ, կհաշվենք, ապա 20 կոնֆետ պարունակող ափսեից կսկսենք հաշվելով հանել 16 կոնֆետ, ափսեում մնացած կոնֆետների քանակն էլ հենց այն թիվն է, որը պետք է ավելացնենք մյուս կոնֆետներին, որ երկու ափսեներում հավասար կոնֆետներ լինեն։ Ապա խնդիրը կփորձենք լուծել տարբեր թվելով, բանավոր կերպով։

Զառա Սեդրակյան

 խնդիրը 5 տարեկանների հետ հենց խաղալիքներով լուծել ենք: 8 հատ մի զարդարանքի համար նախատեսեցինք, 5 հատ՝ մեկ այլ զարդարանքի:   8-ից 5 հատն ընդունեցինք՝ որպես հավասար քանակ, 3 հատն ավել էր 8-ի մոտ, ուրեմն՝ Հավասարեցնելու համար 3 հատ պետք է ավելացնեինք 5-ին: 

Քրիստինե Գրիգորյան

Կնկարենք երկու տոնածառ։ Մի տոնածառի վրա կնկարենք 35 խաղալիք, մյուսի վրա կնկարենք 27 խաղալիք։ Կպարզենք, թե որի՞ վրա ավելի շատ խաղալիք կա։ Երկրորդ տոնածառի վրա մի խաղալիք էլ կնկարենք։ Կհաշվենք, թե քանի խաղալիք եղավ։ Կհամոզվենք, որ 35-ից քիչ է։ մի խաղալիք էլ կնկարենք։ Նորից կհաշվենք, թե քանի խաղալիէ եղավ։ Այսպես կշարունակենք, մինչև հաշվելու արդյունքում ստանանք 35։ Դրանից հետո կհաշվենք նոր նկարած խաղալիքների քանակը՝8։

Գևորգ Հակոբյան

Պատասխան՝ 8։
9․ Առաջին դասարանի տոնածառը զարդարել են 35 խաղալիքով։ Երկրորդ դասարանի տոնածառը զարդարել են 27 խաղալիքով։ Քանի՞ խաղալիք տեղափոխենք առաջին դասարանի տոնածառից երկրորդ դասարանի տոնածառին, որ երկու տոնածառերի վրա լինեն հավասար թվով խաղալիքներ։

Paint  նկարչական ծրագրում 2 շարքով կնկարենք տոնածառի խաղալիքներ` 1-ին շարքում 35, 2-րդում` 27։ Այնուհետև 1-ին շարքից խաղալիքները մեկական կտեղափոխենք 2-րդ շարք և կհաշվենք։ Արդյունքում կտեսնենք, որ 4 խաղալիք տեղափոխելուց հետո քանակը հավասարվում է ` 31։

Անուշ Բարխուդարյան

Առաջին տոնածառից պետք է տեղափոխել 4 խաղալիք, որպեսզի երկու տենածառերի վրա լինեն 31 ական խաղալիք։

Մարիամ Մանասյան

Առաջին դասարանի տոնածառի 34 խաղալիքներից մեկը վերցնենք և տեղափոխենք երկրորդ դասարանի տոնածառի վրա, կլինի 33 խաղալիք և 29 խաղալիք։

Առաջին դասարանի տոնածառի 33 խաղալիքներից մեկը վերցնենք և տեղափոխենք երկրորդ դասարանի տոնածառի վրա, կլինի 32 խաղալիք և 30 խաղալիք։

Առաջին դասարանի տոնածառի 32 խաղալիքներից մեկը վերցնենք և տեղափոխենք երկրորդ դասարանի տոնածառի վրա, կլինի 31 խաղալիք և 31 խաղալիք։

Առաջին դասարանի տոնածառից 4 խաղալիք տեղափոխեցինք երկրորդ դասարանի տոնածառի վրա, և խաղալիքների քանակը հավասարվեց։

Սրբուհի Ներսիսյան

Քանի որ առաջին դասարանցիներն օգտագործել էին 35 խաղալիք, իսկ երկրորդ դասարանցինեը՝ 27, ապա կարող ենք գումարել խաղալիքների քանակը, որպեսզի պարզենք, թե միասին քանի խաղալիք են օգտագործել․
35 + 27 = 62

Քանի որ խնդիրը պահանջում է տոնածառերի վրա հավասար թվով խաղալիքներ ունենալ, կարող ենք մեր ընդհանուր խաղալիքների թիվը կիսել երկու հավասար մասի, որպեսզի տեսնենք, թե վերջում քանի խաղալիք պետք է լինի։

62 : 2 = 31

Ստացանք, որ վերջում պետք է յուրաքանչյուր տոնածառի վրա լինի 31 խաղալիք։

Փորձենք տոնածառի խաղալիքների սկզբնական քանակը համապատասխանեցնել վերջնարդյունքին։

Առաջին դասարանցիների տոնածառ՝ 

35 – 31 = 4 
Ստացանք, որ պետք է տոնածառից հանել 4 խաղալիք։

Երկրորդ դասարանցիների տոնածառ՝ 

27 + 4 = 31 

Ստացանք, որ պետք է տանածառին ավելացնել 4 խաղալիք։ 

Խնդրի այս տարբերակը հարմար կլինի 3-րդ դասարանցնիների համար։ 

1-2-րդ դասարանների դեպքում կարելի է խնդիրը լուծել փորձարկումներով։ Վերցնել համապատասխան քանակությամբ որևէ առարկա և կատարել տեղափոխություն այնպես, որ երկու կողմերում հավասար քանակով առարկա լինի։ 

Մարիամ Խաչատրյան

Պատասխան՝ 4։
10․ Արտակը 15 ձնեմարդուկներին ներկեց  հետևյալ հերթականությամբ՝ կապույտ, կանաչ, դեղին, կարմիր։ Արտակը ո՞ր գույնով ներկեց վերջին ձնեմարդուկին։
Սովորողները Paint նկարչական ծրագրով կնկարեն 15 ձնեմարդուկ կամ  շրջանակ, կներկեն ըստ հերթականությամբ՝ կապույտ, կանաչ, դեղին, կարմիր, որից հետո կհաշվեն և կտեսնեն, որ 15-րդ ձնեմարդուկը կամ շրջանակը դեղին է։

Պատասխան՝ Արտակը 15-րդ ձնեմարդուկը ներկեց դեղին գույնով։

Լուսինե Բարխուդարյան

1-կապույտ, 2-կանաչ, 3- դեղին, 4-կարմիր
5-կապույտ, 6-կանաչ, 7- դեղին, 8-կարմիր
9-կապույտ, 10-կանաչ, 11- դեղին, 12-կարմիր

13-կապույտ, 14-կանաչ, 15- դեղին
Լուսինե Պետրոսյան Գ․
Նախ նկարենք 15 մարդուկ :

Գույները 4 հատ են և կրկնվում են նույն հաջորդականությամբ:4 մարդուկը մեկ ,գույները կրկնվում են :4 4 հաշվում ենք գույները ,երբ մնում է 4-ից պակաս , մեր օրինակում մնաց 3 մարդուկ չներկած ,ապա տրված գույների հերթականությամբ հաշվում են 3 -րդ գույնը ՝ վերջինը կլինի դեղին գույնի :

Անահիտ Ավագյան

Այս խնդիրը հեշտ և տեսանելի կլինի՝ լրացնելով աղյուսակի մեջ՝ հերթով գրելով գույները։ 4-ական գույները դասավորելով 15-րդ ձնեմարդուկը կլինի դեղին։

Գոհար Սմբատյան
Անի Գրիգորյան
Պատասխան՝ դեղին։
